Форбс (Forbes) журнал серти бизнесын Коми Республика пырис Россияса 30 медбур дiнму лыдö. 
Журналса экспертъяслöн донъялöм серти, Коми Республикаын бур олöмлысь подувсö артмöдö мусир (Тимано-Печорскöй бассейн), из шом да вöр промышленнöй комплекс. Таысь öтдор, пасйöма, мый инфраструктурнöй сьöкыдлунъяс вылö видзöдтöг, миян дiнму бура лöсялö бизнес нуöдöм вылö, сы вöсна мый танi ёна паськалöма  олысьяслы торйöн вузасьöмыс.
Форбс (Forbes) экспертъяс чайтöны, мый медводдза рейтинг йöзöдöмсянь кольöм кык воöн ёна вежсис и бизнес, и дiнмуын серпасыс. Та дырйи, кризис бöрын, кор этшаджык кутiс воны вот, чинiс стрöитчöм да содiс уджтöмалысь лыд, серпассö öдйöджык бурмöдiсны дiнмуяс, кöнi лöсьöдöма диверсифицируйтöм экономика.

Коми Республикаса Юралысьöс вежысь – республикалöн сьöм овмöсса министр Владимир Тукмаковлöн чайтöм серти, дiнмунымöс асшöрлуна экспертъяслöн вылö донъялöмыс висьталö сы йылысь, мый республиканым бур инвестиционнöй боксянь. В.Тукмаков сiдзжö пасйис, мый «проектъясыс, кутшöмъясöс дасьтöны збыльмöдны, кыдзи «Белкомур», Инта да Усинск районъясын выль промышленнöй объектъяс стрöитöм, Финн-йöгра этнопарк лöсьöдöм да туризм юкöн сöвмöдöм, - сетасны позянлун Комилы сувтны нöшта на вылöджык локтан рейтингъясын».
